
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮
দারোগার দপ্তর ৯২ম সংখ্যা।





পারিবেন? দাঙ্গা শেষ হইয়া গেলে, আপনারা অনুসন্ধান করিয়া আসামিগণকে ধরিতে পারেন সত্য; কিন্তু তাহাতে আমাদিগের কিছুমাত্র ক্ষতি নাই। দাঙ্গা করিয়া যদি জমি দখল করিয়া লইতে পারি, তাহা হইলে মোকদ্দমার নিমিত্ত আমরা কিছুমাত্র ভীত নহি। মোকদ্দমায় লিপ্ত থাকা জমিদারদিগের একরূপ নিত্যকার্য্য।

 দারোগা। আচ্ছা, আমি আপনাকে একটী কথা জিজ্ঞাসা করি, আপনি তাহার যথার্থ উত্তর প্রদান করিবেন কি?

 কর্ম্মচারী। প্রকৃত উত্তর প্রদান না করিব কেন?

 দারোগা। আপনারা অপর জমিদারের সহিত দাঙ্গা করিতে প্রস্তত আছেন।

 কর্ম্মচারী। তাহা না থাকিলে, আমি আর আপনার নিকট আসিব কেন?

 দারোগা৷|তাহা হইলে আপনারা আমাদিগের সহিত দাঙ্গা করিতে প্রস্তত আছেন?

 কর্ম্মচারী। এ কথার অর্থ আমি ঠিক বুঝিতে পারিলাম না।

 দারোগা। এক পক্ষে আপনারা, এবং অপর পক্ষে অপর জমিদারের লোক। এই উভয় পক্ষের মধ্যে যেমন আপনারা দাঙ্গা করিতে প্রস্তুত আছেন, সেইরূপ এক পক্ষে আপনার লোকজন, ও অপর পক্ষে আমরা; অর্থাৎ সরকারী লোক দাঁড়াইলে তাঁহাদের সহিত সেইরূপ দাঙ্গা করিতে প্রস্তত আছেন কি?

 কর্ম্মচারী। না, তাহাতে আমরা প্রস্তুত নহি।

 দারোগা। কেন?

 কর্ম্মচারী। আপনারা বা আপনার লোকজনের সহিত দাঙ্গা করা ও ভারতেশ্বরীর বিপক্ষে দণ্ডায়মান হওয়া এক কথা। বিশেষ

		 এই পাতা শেষ সম্পাদিত হয়েছে ১৩:৫৫টার সময়, ১১ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

